
Efni: Umsögn ura frumvarp til iaga um breytingu á raforkulögum, nr. 65/2003, með
síðari breytingum, þskj. 964 - 573. mái

Að beiðni iðnaðamefhdar Alþingis er hér með látin í té neðangreind umsögn Landsvirkjunar um 
frumvarp til laga um breytingu á raforkulögum, nr. 65/2003, með síðari breytingum, þskj. 964 - 
573. mál, sem lagt hefur verið fyrir Alþingi á 138. löggjafarþingi 2009 - 2010.

Landsvirkjun telur tímabasrt að endurskoða raforkulög nr. 65/2003 nú, þar sem á þeim árum sem 
liðin eru síðan þau tóku gildi hafa aðilar á raforkumarkaði fengið reynslu og af því fyrirkomulagi 
á raforkumarkaði sem lögin íjalla um. Á margan hátt hefur útfærsla á raforkulögum tekist vel á 
íslandi, þrátt fyrir að hér séu aðstæður talsvert aðrar en í Evrópusambandslöndunum þaðan sem 
reglur þær sem raforkulögin byggjast eru upp runnar. í frumvarpinu sem nú er til umfjöllunar er 
að mati Landsvirkjunar tekið á flestum þeim atriðum sem lagfæra þarf í ljósi reynsíunnar af 
núverandi lögum og reglugerðum þeim tengdum.

í frumvarpinu er ný skilgreining á flutningskerfinu og því hvar skilin eru milli flutningskerfisins 
og virkjana, stórnotenda og dreifiveitna. Landsvirkjun er sammála þeirri skilgreiningu, nema 
hún telur að í skilgreininguna vanti að tengivirki flutningsfyrirtækisins sem virkjun á að tengjast, 
skuli byggð af flutningsfyrirtækinu í næsta nágrenni virkjunarinnar sem tengja skal inn í 
tengivirkið.

Landsvirkjun telur að þau atriði sem helst hefur verið skort í útfærslu núgildandi raforkulaga taki 
til meðferðar og útfærsla á tekjumörkum flutningsfyrirtækisins. í athugasemdum með 
frumvai'pinu sem nú er til umfjöllunar er einnig sérstaklega bent á nokkra af þeim göllum sem 
orðið hafa á framkvæmd núgildandi laga. Þar er m.a. bent á að verðlagsáhrif hafi verið 
tvíreiknuð, þ.e. að eignir flutningsfyrirtækisins hafi bæði verið endurmetnar m.t.t. verðlags og 
auk þess gefín arðsemi miðuð við vexti óverðtryggðra markaðsbréfa þar sem verðlagsáhrif séu 
innifalin. Landsvirkjun telur einnig að þegar flutningsfyrirtækið skipti um gjaldmiðil á 
flutningsgjaldi til stóriðju á síðari hluta ársins 2007, þegar gengi íslensku krónunnar var hvað 
sterkast, hafí sú breyting skekkt mjög öll tekjumörk og þar með tekjur flutningsfyrirtækisins 
varðandi flutningsjald vegna stóriðju. Landsvirkjun telur að forsenda þess að taka upp nýjar 
skilgreiningar á tekjumörkum sé að eðlilegt uppgjör hafi farið fram á tekjumörkum og tekjum 
flutningsfyrirtækisins á þessu eldra tímabili. Einungis er þannig unnt að tryggja að 
byrjunarstaðan sé skýr þegar fyrsta fímm ára tímabilið fyrir ný tekjumörk tekur gildi. Leggur 
Landsvirkjun því til að í ákvæðum til bráðabirgða í frumvarpinu verði tekið á þessu atriði.

Landsvirkjun vísar að Öðru leyti til umsagnar Samorku um öll meginatriði frumvarpsins um 
breytingu á raforkulögum.

